
Léigh amach an liosta orduithe seo do do pháirtnéir. Beidh air iad a scríobh síos. 

1. Suigh síos. 
2. Imigh leat. 
3. Féach ar an bpictiúr seo! 
4. Bígí ciúin! 
5. Seachain an carr! 

Anois, éist le do pháirtnéir nuair a ghlaonn sé orduithe amach duit féin. Scríobh na horduithe sna spásanna 1- 5 de réir mar a chloiseann tú iad. Ansin, léigh siar ar na horduithe agus meaitseáil na horduithe leis na híomhánna cuí. Scríobh na freagraí sa ghreille ag bun an leathanaigh.

Súil siar (B)
Éist le do pháirtnéir nuair a ghlaonn sé orduithe amach duit. Scríobh na horduithe sna spásanna 1- 5, de réir mar a chloiseann tú iad. 

Anois, léigh amach an liosta orduithe seo do do pháirtnéir. Beidh air iad a scríobh síos. 

1. Éirígí anois. 
2. Éist leis an gceol. 
3. Tar anseo. 
4. Tóg go bog é. 
5. Cuir glao orm.

Anois, léigh siar ar na horduithe agus meaitseáil na horduithe leis na híomhánna cuí. Scríobh na freagraí sa ghreille ag bun an leathanaigh.

Treoracha don mhúinteoir


Súil siar		 					        Léitheoireacht 


Le múineadh
 
Orduithe a thabhairt agus foláireamh a thabhairt do dhuine.


Moltaí

1. Roinn an rang i mbeirteanna. 

· Tabhair cóip den bhileog Súil siar (A) d’fhoghlaimeoir amháin (Duine A) agus cóip den bhileog Súil siar (B) don fhoghlaimeoir (Duine B) eile i ngach grúpa. 

· Léifidh Duine A an liosta d’orduithe atá aige amach do Dhuine B ar dtús. Beidh ar Dhuine B iad a scríobh síos sna spásanna 1-5, de réir mar a chloiseann sé iad. Ansin, léifidh Duine B an liosta orduithe atá aige amach do Dhuine A. Beidh ar Dhuine A iad a scríobh síos sna spásanna 1-5, de réir mar a chloiseann sé iad. 

· Abair leo úsáid a bhaint as an bhfoclóir a clúdaíodh i dTopaic 7: Buanna agus scileanna má bhíonn aon deacrachtaí cumarsáide acu, mar shampla: an bhfeadfá labhairt níos moille? nó an bhféadfá X a litriú?  Déan dul siar ar an bhfoclóir sin más gá (Féach Topaic 7: Buanna agus scileanna). 

· Nuair a bheidh cúig ordú scríofa síos ag gach foghlaimeoir, léifidh na foghlaimeoirí na horduithe a scrobh siad síos arís agus caithfidh an rang an pictiúr ceart a chur leis an ordú cuí. Scríobhfaidh siad a bhfreagraí sa ghreille ag bun an leathanaigh. 

· Téigh timpeall an ranga fad is atá na foghlaimeoirí i mbun na gníomhaíochta agus ceartaigh aon bhotúin a thugann tú faoi deara. 

· Ceartaigh an ghníomhaíocht nuair a bheidh an rang réidh trí iarraidh ar fhoghlaimeoirí éagsúla litir an phictiúir a rá agus an t-ordú ina iomláine a léamh amach. 

Moltar na gníomhaíochtaí seo a nascadh leis an ngníomhaíocht Téacs tapa sna gníomhaíochtaí An Banc Teanga. 

